
ایک آدمی نے اللہ کے رسول صلى الله عليه وسلم کے پاس بائیں ہاتھ سے کھانا
کھایا۔ لہذا آپ نے اس سے کہا : "اپنے دائیں ہاتھ سے کھاؤ"۔

لیکن اس نے جواب دیا : میں (دائیں ہاتھ سے) کھا نہیں سکتا۔
اس پر آپ صلى الله عليه وسلم نے (اس کے حق میں بد دعا کے طور پر) کہا : "تو

ایسا کر بھی نہیں سکتا

سلمہ بن اکوع رضی اللہ عنہ سے روایت ہے: ایک آدمی نے اللہ کے رسول صلى الله عليه وسلم کے پاس بائیں ہاتھ سے کھانا
کھایا۔ لہذا آپ نے اس سے کہا : "اپنے دائیں ہاتھ سے کھاؤ"۔ لیکن اس نے جواب دیا : میں (دائیں ہاتھ سے)
کھا نہیں سکتا۔ اس پر آپ صلى الله عليه وسلم نے (اس کے حق میں بد دعا کے طور پر) کہا : "تو ایسا کر بھی نہیں سکتا"۔

دراصل اس نے محض تکبر کی وجہ سے آپ کی بات کو ٹھکرایا تھا۔ راوی حدیث کہتے ہيں : چنانچہ وہ شخص
اپنا ہاتھ اپنے منہ تک کبھی نہ لے جا سکا۔

[صحیح] [اسے امام مسلم نے روایت کیا ہے۔]

اللہ کے نبی صلی اللہ علیہ و سلم نے ایک شخص کو اپنے بائیں ہاتھ سے کھانا کھاتے ہوئے دیکھا، تو دائیں ہاتھ سے
کھانے کا حکم دیا۔ لیکن اس نے تکبر کی وجہ سے جھوٹ بول دیا کہ وہ ایسا کر نہیں سکتا۔ لہذا اللہ کے رسول
صلی اللہ علیہ وسلم نے اس کے حق میں بد دعا کر دی کہ وہ کبھی دائیں ہاتھ سے کھانا نہ کھا سکے۔ چنانچہ اللہ
نے اپنے نبی کی بد دعا قبول کر لی اور اس کا دایاں ہاتھ بے کار ہو گیا۔ وہ کبھی اپنا ہاتھ کھانے یا پینے کے لیے منہ

تک نہیں اٹھا سکا۔

